
RAD SAVEZA GEODETSKIH INŽENJERA I GEOMETARA
BOSNE I HERCEGOVINE

Savez geodetskih inženjera i geometara BiH, kao društvena organizacija, je
od svog osnivanja uključena u sva društvena kretanja na putu razvoja i izgrad­
nje našeg socijalističkog društva. Kao stručni savez naročito je angažovan i daje
svoj doprinos razvoju geodetske djelatnosti, prati i pomaže razvoj geodetske
proizvodnje, uprave i školstva.

ORGANIZACIONA STRUKTURA:

Savez GIG-a Bili ima 300 članova. Od toga 50 diplomiranih inženjera geo­
dezije, 100 geodetskih inženjera i 150 geometara. Savez ima formirane podruž­
nice u: Sarajevu, Mostaru, Tuzli, Banja Luci i Goraždu. Sada je u formiranju
Podružnica u Doboju. Ove podružnice obuhvataju širu regiju svog djelovanja
i učlanjivanja geodetskih stručnjaka.

Ipak izvjestan broj opština nisu pokrivene sa ovim podružnicama, te je za­
datak Saveza da i dalje radi na formiranju novih podružnica, kako bi svim
geodetskim stručnjacima omogućili da organizovano rade u svom stručnom
udruženju. U SR BiH ima oko 850 zaposlenih geodetskih stručnjaka.

Članstvom je obuhvaćeno oko 350/o.

DRUŠTVENO-POLITICKA AKTIVNOST:

Savez GIG-a BiH aktivno je sarađivao sa svim društveno-političkim struk­
turama u gradu Sarajevu i Republici.

Savez je dao svoj doprinos prilikom donošenja društvenog dogovora o uskla­
đivanju raspoređivanja dohotka i raspodjele sredstava za lične dohotke u SR
BiH. Savez sarađuje sa SSRN BiH po svim društveno-političkim akcijama. Osim
toga Savez je na svoje Plenume pozivao predstavnike Privredne komore, fa­
kulteta, škola i radnih organizacija. O svim važnijim zaključcima sa Plenuma
i sjednica upoznavane su društveno-političke organizacije, organi uprave i druge
strukture zainteresovane za tu problematiku. Sa ovom saradnjom u potpunosti
možemo biti zadovoljni.

NAUCNO-ISTRAZIVACKI RAD:

Naučno-istraživački rad je bio više puta na dnevnom redu Predsjedništva
SGIG-a Bili. Savez je poslije iscrpnih analiza i diskusija poslao Fondu za
naučno-istraživački rad spisak tema za istraživanje iz oblasti geodezije. Geo­
detski smjer na Građevinskom fakultetu u Sarajevu je otvoren prije 4 godine.
Očekujemo da će to biti jezgro naučno-istraživačkog rada.

RAZVOJ I NAPREDAK STRUKE:

Kada se osvrnemo na geodetsku struku u prošlom periodu, možemo korista­
tovati, s obzirom na donošenje dugoročnih programa novog premjera i planova
prostornog uređenja, da zauzima sve važnije mjesto u Republici. U urbanim
sredinama, u kojima se ne može zamisliti projektovanje ni realizaciju projekta
bez geodetskih podloga, uloga geodetskog stručnjaka naglo je porasla. Međutim,
vrednovanje utrošenog rada geodetskog stručnjaka nije na nivou ostalih teh­
ničkih struka. Još uvijek ne možemo biti zadovoljni cijenom geodetskih usluga
i uslovima pod kojima se izvode geodetski poslovi.

KADROVI I ŠKOLSTVO:

U SR BiH geodetski kadrovi se školuju na Geodetskoj tehničkoj školi i Geo­
detskom smjeru građevinskog fakulteta u Sarajevu. Viša geodetska škola, koja
je školovala geodetske kadrove od 1960. do 1974. godine prestala je sa radom,
odnosno započeto školovanje kadrova preuzeo je Geodetski smjer građevinskog
fakulteta u Sarajevu. Savez GIG-a BiH uložio je velike napore kod otvaranja
Geodetskog smjera. Održan je veći broj sastanaka i jedan Plenum Saveza, na
kome su bili pozvani istaknuti stručnjaci iz svih struka i zauzeti jedinstveni
stavovi u vezi sa ukidanjem Više geodetske škole i otvaranjem Geodetskog
smjera Građevinskog fakulteta u Sarajevu. Sa zaključcima su upoznati svi zain­
teresovani društveno-politički faktori i Građevinski fakultet. Uloženi napori
urodili su plodom i ove godine će izaći prvi diplomirani inženjeri geodezije
školovani u našoj Republici. što se tiče posdiplomskog studija i specijalizacije,
tih vidova školovanja u našoj Republici još nema. Međutim, oko 15 diplomiranih
inženjera geodezije upisali su posdiplomski studij na Geodetskim fakultetima
u Zagrebu, Beogradu i Ljubljani tako da ćemo i ovih kadrova uskoro imati.

IZDAVAČ:KA DJELATNOST:
Naš Savez kao svoje glasilo izdaje »Glasnik« u kome se na pristupačan način

obrađuje sve ono što interesuje naše stručnjake iz oblasti struke, rada Saveza,
kao i primjenu novih metoda i tehnologije u struci. U toku ove četiri godine
izašlo je pet brojeva »Glasnika« koje je pripremila Komisija za izdavačku dje­
latnost ovog Saveza sa svojim saradnicima i autorima članaka. Za svaki broj
»Glasnika« troše se znatna materijalna sredstva, što predstavlja određene po­
teškoće s obzirom na ograničena finansijska sredstva.

STRUČ:NE MANIFESTACIJE:
Savez je u pogledu organizovanja stručnih manifestacija postigao dosta us­

pjeha. Imali smo čitav niz stručnih predavanja, a naročito uspješno je bilo
Savjetovanje u Mostaru iz oblasti inženjerske geodezije u organizaciji Saveza
GIG-a Jugoslavije i našeg Saveza. Takođe je održan ciklus predavanja iz foto­
grametrije koje je trajalo tri dana uz učešće predavača firme Zeiss - Jena.

AKTIVNOST U MEĐUNARODNIM ORGANIZACIJAMA
I BILATERALNA MEĐUNARODNA SARADNJA:

Aktivnost u međunarodnim organizacijama i bilateralna saradnja najvise
se ogleda kroz slanje naših delegata i predstavnika na Savjetovanja, simpozi­
jume i druge međunarodne stručne manifestacije u inostranstvu. U proteklom

periodu na ove manifestacije poslali smo 15 naših članova koji su bili kao
učesnici i delegati na tim skupovima. Naš Savez su posjetila četiri geodetska
stručnjaka iz Arapske Republike Libije koji su bili gosti Geodetskog zavoda i
»Hidrogradnje« iz Sarajeva. Tom prilikom upoznali smo ih sa organizacijom i
aktivnosti našeg Saveza.

FINANSIRANJE SAVEZA I MATERIJALNA PITANJA:

Odmah poslije formiranja novog Predsjedništva, prišlo se prikupljanju čla­
narine kao najvažnijeg izvora finansiranja. Jedan broj katastarskih ureda, rad­
nih organizacija, Republička geodetska uprava, Geodetska tehnička škola i Geo­
detski smjer Građevinskog fakulteta davali su materijalnu pomoć Savezu. Od
Republičkog fonda za naučno-istraživački rad SGIG-a Jugoslavije je putem
našeg Saveza dobilo 60.000.- dinara za organizovanje Savjetovanja iz inže­
njerske geodezije u Mostaru. Izvjesna sredstva dobili smo organizovanjem iz­
ložbe, tako da je Savez u proteklom periodu uspio likvidirati sve prispjele ra­
čune i nije zapao u teže finansijske poteškoće.

STRUCNA SLUZBA:

Savez nema zaposlenog ni jednog radnika u stalnom ili povremenom radnom
odnosu. Prostorije koristimo skupa sa Savezom inženjera i tehničara SR BiH.
Sekretar SIT BiH vodi finansijsko poslovanje za naš Savez. Ovo su izvjesne
poteškoće što je sav rad Saveza na amaterskoj osnovi, jer ima dosta admini­
strativnih poslova, koje treba rješavati, a radi neriješenih tih pitanja odnosno
zato što nema ni jednog administrativnog radnika često puta zakašnjava se u
odgovorima na dopise i slično.

UDRU2IVANJE I SARADNJA SA DRUŠTVENO-POLITICKIM
STRUKTURAMA:

Saradnja našeg Saveza sa Republičkom konferencijom Socijalističkog sa­
veza RNJ, Savezom inženjera i tehničara BiH, organima uprave, Privrednom
komorom bila je dobra. Naši predstavnici učestvovali su na sastancima drugih
društveno-političkih i stručnih organizacija u gradu Sarajevu i Republici. Ta­
kođe i njihovi predstavnici dali su svoj doprinos na našim sjednicama, preda-
vanjima i savjetovanjima. •

Božidar Milišić, dipl. inž.

